
Bharatavarshavarnanam in Brahmandamahapurana

ப்³ரஹ்மாண்ட³மஹாபுராணாந்தர்க³தே பா⁴ரதவர்ஷவர்ணநம்

ஸூத உவாச -

ஏவமேவ நிஸர்கோ³வை வர்ஷாணாம் பா⁴ரதே ஶுபே⁴ ।
த்³ரு’ஷ்ட: பரமதத்த்வஜ்ஞைர்பூ⁴ய: கிம் வர்ணயாமி வ: ॥ 1॥
ரு’ஷிருவாச -

யதி³த³ம் பா⁴ரதம் வர்ஷம் யஸ்மிந்ஸ்வாயம்பு⁴வாத³ய: ।
சதுர்த³ஶைதே மநவ: ப்ரஜாஸர்கே³ऽப⁴வந்புந: ॥ 2॥
ஏதத்³வேதி³துமிச்சா²மஸ்தந்நோ நிக³த³ஸத்தம: ।
ஏதச்ச்²ருதவசஸ்தேஷாமப்³ரவீத்³ரோமஹர்ஷண: ॥ 3॥
அத்ர வோ வர்ணயிஷ்யாமி வர்ஷேऽஸ்மிந் பா⁴ரதே ப்ரஜா: ।
இத³ம் து மத்⁴யமம் சித்ரம் ஶுபா⁴ஶுப⁴ப²லோத³யம் ॥ 4॥
உத்தரம் யத்மமுத்³ரஸ்ய ஹிமவத்³த³க்ஷிணம் ச யத் ।
வர்ஷம் தத்³பா⁴ரதம் நாம யத்ரேயம் பா⁴ரதீ ப்ரஜா ॥ 5॥
ப⁴ரணாச்ச ப்ரஜாநாம் வை மநுர்ப⁴ரத உச்யதே ।
நிருக்தவசநாச்சைவம் வர்ஷம் தத்³பா⁴ரதம் ஸ்ம்ரு’தம் ॥ 6॥
இத:ஸ்வர்க³ஶ்ச மோக்ஷஶ்ச மத்⁴யஶ்சாந்தஶ்ச க³ம்யதே ।
ந க²ல்வந்யத்ர மர்த்யாநாம் பூ⁴மௌ கர்ம விதீ⁴யதே ॥ 7॥
பா⁴ரதஸ்யாஸ்ய வர்ஷஸ்ய நவ பே⁴தா³ந்நிபோ³த⁴த ।
ஸமுத்³ராந்தரிதா ஜ்ஞேயாஸ்தே த்வக³ம்யா: பரஸ்பரம் ॥ 8॥
இந்த்³ர த்³வீப: கஶேரூமாம்ஸ்தாம்ரவர்ணோ க³ப⁴ஸ்திமாந்
நாக³த்³வீபஸ்ததா² ஸௌம்யோ கா³ந்த⁴ர்வஸ்த்வத² வாருண: ॥ 9॥
அயம் து நவமஸ்தேஷாம் த்³வீப:ஸாக³ரஸம்வ்ரு’த:
யோஜநாநாம் ஸஹஸ்ரம் து த்³வீபோऽயம் த³க்ஷிணோத்தராத் ॥ 10॥
ஆயதோ ஹ்யாகுமார்ய்யா வை சாக³ங்கா³ப்ரப⁴வாச்ச வை

திர்யகு³த்தரவிஸ்தீர்ண:ஸஹஸ்ராணி நவைவ து ॥ 11॥
த்³வீபோ ஹ்யுபநிவிஷ்டோऽயம் ம்லேச்சை²ரந்தேஷு ஸர்வஶ: ।
பூர்வே கிராதா ஹ்யஸ்யாந்தே பஶ்சிமே யவநா:ஸ்ம்ரு’தா: ॥ 12॥
ப்³ராஹ்மணா:க்ஷத்ரியா வைஶ்யா மத்⁴யே ஶூத்³ராஶ்ச பா⁴க³ஶ: ।
இஜ்யாயுத⁴வணிஜ்யாபி⁴ர்வர்த்தயந்தோ வ்யவஸ்தி²தா: ॥ 13॥
தேஷாம் ஸம்வ்யவஹாரோऽத்ர வர்த்ததே வை பரஸ்பரம் ।
த⁴ர்மார்த²காமஸம்யுக்தோ வர்ணாநாம் து ஸ்வகர்மஸு ॥ 14॥
ஸங்கல்ப: பஞ்சமாநாம் ச ஹ்யாஶ்ரமாணாம் யதா²விதி⁴ ।
இஹ ஸ்வர்கா³பவர்கா³ர்த²ம் ப்ரவ்ரு’த்திர்யேஷு மாநுஷீ ॥ 15॥
யஸ்த்வயம் நவமோ த்³வீபஸ்திர்யகா³யாம உச்யதே ।
க்ரு’த்ஸ்நம் ஜயதி யோ ஹ்யேநம் ஸம்ராடி³த்யபி⁴தீ⁴யதே ॥ 16॥
அயம் லோகஸ்து வை ஸம்ராட³ந்தரிக்ஷம் விராட் ஸ்ம்ரு’தம் ।
ஸ்வராட³ஸௌ ஸ்ம்ரு’தோ லோக: புநர்வக்ஷ்யாமி விஸ்தராத் ॥ 17॥
ஸப்தைவாஸ்மிந்ஸுபர்வாணோ விஶ்ருதா:குலபர்வதா: ।
மஹேந்த்³ரோ மலய:ஸஹ்ய: ஶுக்திமாந்ரு’க்ஷபர்வத: ॥ 18॥
விந்த்⁴யஶ்ச பாரியாத்ரஶ்ச ஸப்தைதே குலபர்வதா: ।
தேஷாம் ஸஹஸ்ரஶஶ்சாந்யே பர்வதாஸ்து ஸமீபகா:³ ॥ 19॥
அவிஜ்ஞாதா:ஸாரவந்தோ விபுலாஶ்சித்ரஸாநவ: ।
மந்த³ர: பர்வதஶ்ரேஷ்டோ²வைஹாரோ து³ர்து³ரஸ்ததா² ॥ 20॥
கோலாஹல:ஸஸுரஸோ மைநாகோ வைத்³யுதஸ்ததா² ।
வாதந்த⁴மோ நாக³கி³ரிஸ்ததா² பாண்டு³ரபர்வத: ॥ 21॥
துங்க³ப்ரஸ்த:² க்ரு’ஷ்ணகி³ரிர்கோ³த⁴நோ கி³ரிரேவ ச ।
புஷ்பகி³ர்யுஜ்ஜயந்தௌ ச ஶைலோ ரைவதகஸ்ததா² ॥ 22॥
ஶ்ரீபர்வதஶ்சித்ரகூட:கூடஶைலோ கி³ரிஸ்ததா² ।
அந்யே தேப்⁴யோऽபரிஜ்ஞாதா ஹ்ரஸ்வா:ஸ்வல்போபஜீவிந: ॥ 23॥
தைர்விமிஶ்ரா ஜநபதா³ஆர்யா ம்லேச்சா²ஶ்ச பா⁴க³ஶ: ।
பீயந்தே யைரிமா நத்³யோ க³ங்கா³ஸிந்து: ⁴ ஸரஸ்வதீ ॥ 24॥

ஶதத்³ருஶ்சந்த்³ர பா⁴கா³ ச யமுநா ஸரயூஸ்ததா² ।
இராவதீ விதஸ்தா ச விபாஶா தே³விகா குஹூ: ॥ 25॥
கோ³மதீ தூ⁴தபாபா ச பு³த்³பு³தா³ ச த்³ரு’ஷத்³வதீ ।
கௌஶிகீ த்ரிதி³வா சைவ நிஷ்டீ²வீ க³ண்ட³கீ ததா² ॥ 26॥
சக்ஷுர்லோஹித இத்யேதா ஹிமவத்பாத³நிஸ்ஸ்ரு’தா: ।
வேத³ஸ்ம்ரு’திர்வேத³வதீ வ்ரு’த்ரக்⁴நீ ஸிந்து⁴ரேவ ச ॥ 27॥
வர்ணாஶா நந்த³நா சைவ ஸதா³நீரா மஹாநதீ³ ।
பாஶா சர்மண்வதீநூபா விதி³ஶா வேத்ரவத்யபி ॥ 28॥
க்ஷிப்ரா ஹ்யவந்தி ச ததா² பாரியாத்ராஶ்ரயா:ஸ்ம்ரு’தா: ।
ஶோணோ மஹாநத³ஶ்சைவ நர்ம்மதா³ஸுரஸா க்ரியா ॥ 29॥
மந்தா³கிநீ த³ஶார்ணா ச சித்ரகூடா ததை²வ ச ।
தமஸா பிப்பலா ஶ்யேநா கரமோதா³ பிஶாசிகா ॥ 30॥
சித்ரோபலா விஶாலா ச ப³ஞ்ஜுலா வாஸ்துவாஹிநீ ।
ஸநேருஜா ஶுக்திமதீ மங்குதீ த்ரிதி³வா க்ரது: ॥ 31॥
ரு’க்ஷவத்ஸம்ப்ரஸூதாஸ்தா நத்³யோ மணிஜலா: ஶிவா: ।
தாபீ பயோஷ்ணீ நிர்விந்த்⁴யா ஸ்ரு’பா ச நிஷதா⁴ நதீ³ ॥ 32॥
வேணீ வைதரணீ சைவ க்ஷிப்ரா வாலா குமுத்³வதீ ।
தோயா சைவ மஹாகௌ³ரீ து³ர்கா³ வாந்நஶிலா ததா² ॥ 33॥
விந்த்⁴யபாத³ப்ரஸூதாஸ்தா நத்³ய: புண்யஜலா: ஶுபா: ⁴ ।
கோ³தா³வரீ பீ⁴மரதீ² க்ரு’ஷ்ணவேணாத² ப³ஞ்ஜுலா ॥ 34॥
துங்க³ப⁴த்³ரா ஸுப்ரயோகா³ பா³ஹ்யா காவேர்யதா²பி ச ।
த³க்ஷிணப்ரவஹா நத்³ய:ஸஹ்ய பாதா³த்³விநி:ஸ்ம்ரு’தா: ॥ 35॥
க்ரு’தமாலா தாம்ரபர்ணீ புஷ்பஜாத்யுத்பலாவதீ ।
நத்³யோऽபி⁴ஜாதா மலயாத்ஸர்வா: ஶீதஜலா: ஶுபா: ⁴ ॥ 36॥
த்ரிஸாமா ரு’ஷிகுல்யா ச ப³ஞ்ஜுலா த்ரிதி³வாப³லா ।
லாங்கூ³லிநீ வம்ஶத⁴ரா மஹேந்த்³ர தநயா:ஸ்ம்ரு’தா: ॥ 37॥
ரு’ஷிகுல்யா குமாரீ ச மந்த³கா³ மந்த³கா³மிநீ ।
க்ரு’பா பலாஶிநீ சைவ ஶுக்திமத்ப்ரப⁴வா:ஸ்ம்ரு’தா: ॥ 38॥

தாஸ்து நத்³ய:ஸரஸ்வத்ய:ஸர்வா க³ங்கா:³ஸமுத்³ரகா:³ ।
விஶ்வஸ்ய மாதர:ஸர்வா ஜக³த்பாபஹரா:ஸ்ம்ரு’தா: ॥ 39॥
தாஸாம் நத்³யுபநத்³யோऽந்யா: ஶதஶோऽத²ஸஹஸ்ரஶ: ।
தாஸ்விமே குருபாஞ்சாலா: ஶால்வா மாத்³ரேயஜாங்க³லா: ॥ 40॥
ஶூரஸேநா ப⁴த்³ரகாரா போ³தா: ⁴ ஸஹபடச்சரா: ।
மத்ஸ்யா:குஶல்யா: ஸௌஶல்யா:குந்தலா: காஶிகோஶலா: ॥ 41॥
கோ³தா⁴ ப⁴த்³ரா: கலிங்கா³ஶ்ச மாக³தா⁴ஶ்சோத்கலை:ஸஹ ।
மத்⁴யதே³ஶ்யா ஜநபதா:³ ப்ராயஶஸ்தத்ர கீர்த்திதா: ॥ 42॥
ஸஹ்யஸ்ய சோத்தராந்தேஷு யத்ர கோ³தா³வரீ நதீ³ ।
ப்ரு’தி²வ்யாமபி க்ரு’த்ஸ்நாயாம் ஸ ப்ரதே³ஶோ மநோரம: ॥ 43॥
தத்ர கோ³வர்த்³த⁴நம் நாம புரம் ராமேண நிர்மிதம் ।
ராமப்ரியாத²ஸ்வர்கீ³யா வ்ரு’க்ஷா தி³வ்யாஸ்ததௌ²ஷதீ: ⁴ ॥ 44॥
ப⁴ரத்³வாஜேந முநிநா தத்ப்ரியார்தே²ऽவரோபிதா: ।
அத: புரவரோத்³தே³ஶஸ்தேந ஜஜ்ஞே மநோரம: ॥ 45॥
பா³ஹ்லீகா வாடதா⁴நாஶ்ச ஆபீ⁴ரா காலதோயகா: ।
அபராந்தாஶ்ச ஸுஹ்மாஶ்ச பாஞ்சலாஶ்சர்மமண்ட³லா: ॥ 46॥
கா³ந்தா⁴ரா யவநாஶ்சைவ ஸிந்து⁴ஸௌவீரமண்ட³லா: ।
சீநாஶ்சைவ துஷாராஶ்ச பல்லவா கி³ரிக³ஹ்வரா: ॥ 47॥
ஶகா ப⁴த்³ரா:குலிந்தா³ஶ்ச பாரதா³ விந்த்⁴யசூலிகா: ।
அபீ⁴ஷாஹா உலூதாஶ்ச கேகயா த³ஶமாலிகா: ॥ 48॥
ப்³ராஹ்மணா:க்ஷத்ரியாஶ்சைவ வைஶ்யஶூத்³ரகுலாநி து ।
காம்போ³ஜா த³ரதா³ஶ்சைவ ப³ர்ப³ரா அங்க³லௌஹிகா: ॥ 49॥
அத்ரய:ஸப⁴ரத்³வாஜா: ப்ரஸ்த²லாஶ்ச த³ஶேரகா: ।
லமகாஸ்தாலஶாலாஶ்ச பூ⁴ஷிகா ஈஜிகை:ஸஹ ॥ 50॥
ஏதே தே³ஶா உதீ³ச்யா வை ப்ராச்யாந்தே³ஶாந்நிபோ³த⁴த ।
அங்க³வங்கா³ஶ்சோலப⁴த்³ரா: கிராதாநாம் ச ஜாதய: ॥
தோமரா ஹம்ஸப⁴ங்கா³ஶ்ச காஶ்மீராஸ்தங்க³ணாஸ்ததா² ॥ 51॥

ஜி²ல்லிகாஶ்சாஹுகாஶ்சைவ ஹூணத³ர்வாஸ்ததை²வ ச ॥ 52॥
அந்த்⁴ரவாகா முத்³க³ரகா அந்தர்கி³ரிப³ஹிர்கி³ரா: ।
தத: ப்லவங்க³வோ ஜ்ஞேயா மலதா³ மலவர்திகா: ॥ 53॥
ஸமந்தரா: ப்ராவ்ரு’ஷேயா பா⁴ர்க³வா கோ³பபார்தி²வா: ।
ப்ராக்³ஜ்யோதிஷாஶ்ச புண்ட்³ராஶ்ச விதே³ஹாஸ்தாம்ரலிப்தகா: ॥ 54॥
மல்லா மக³த⁴கோ³நர்தா:³ ப்ராச்யாம் ஜநபதா:³ஸ்ம்ரு’தா: ।
அதா²பரே ஜநபதா³ த³க்ஷிணாபத²வாஸிந: ॥ 55॥
பண்ட்³யாஶ்ச கேரலாஶ்சைவ சோலா:குல்யாஸ்ததை²வ ச ।
ஸேதுகா மூஷிகாஶ்சைவ க்ஷபணா வநவாஸிகா: ॥ 56॥
மாஹராஷ்ட்ரா மஹிஷிகா: கலிங்க³ஶ்சைவ ஸர்வஶ: ।
ஆபீ⁴ராஶ்ச ஸஹைஷீகா ஆடவ்யா ஸாரவாஸ்ததா² ॥ 57॥
புலிந்தா³ விந்த்⁴யமௌலீயா வைத³ர்பா⁴ த³ண்ட³கை:ஸஹ ।
பௌரிகா மௌலிகாஶ்சைவ அஶ்மகா போ⁴க³வர்த்³தி⁴நா: ॥ 58॥
கோங்கணா: கந்தலாஶ்சாந்த்⁴ரா:குலிந்தா³ங்கா³ரமாரிஷா: ।
தா³க்ஷிணாஶ்சைவ யே தே³ஶா அபராம்ஸ்தாந்நிபோ³த⁴த ॥ 59॥
ஸூர்ய்யாரகா: கலிவநா து³ர்கா³லா:குந்தலை:ஸஹ ।
பௌலேயாஶ்ச கிராதாஶ்ச ரூபகாஸ்தாபகை:ஸஹ ॥ 60॥
ததா² கரீதயஶ்சைவ ஸர்வே சைவ கரந்த⁴ரா: ।
நாஸிகாஶ்சைவ யே சாந்யே யே சைவாந்தரநர்மதா:³ ॥ 61॥
ஸஹகச்சா:²ஸமாஹேயா:ஸஹ ஸாரஸ்வதைரபி ।
கச்சி²பாஶ்ச ஸுராஷ்ட்ராஶ்ச ஆநர்தாஶ்சர்பு³தை:³ஸஹ ॥ 62॥
இத்யேதே அபராந்தாஶ்ச ஶ‍்ரு’ணுத்⁴வம் விந்த்⁴யவாஸிந: ।
மலதா³ஶ்ச கரூஷாஶ்ச மேகலாஶ்சோத்கலை:ஸஹ ॥ 63॥
உத்தமாநாம் த³ஶார்ணாஶ்ச போ⁴ஜா: கிஷ்கிந்த⁴கை:ஸஹ ।
தோஶலா: கோஶலாஶ்சைவ த்ரைபுரா வைதி³ஶாஸ்ததா² ॥ 64॥
துஹுண்டா³ ப³ர்ப³ராஶ்சைவ ஷட்புரா நைஷதை:⁴ ஸஹ ।
அநூபாஸ்துண்டி³கேராஶ்ச வீதிஹோத்ரா ஹ்யவந்தய: ॥ 65॥

ஏதே ஜநபதா:³ஸர்வே விந்த்⁴யப்ரு’ஷ்ட²நிவாஸிந: ।
அதோ தே³ஶாந்ப்ரவக்ஷ்யாமி பர்வதாஶ்ரயிணஶ்ச யே ॥ 66॥
நிஹீரா ஹம்ஸமார்கா³ஶ்ச குபதா²ஸ்தங்க³ணா: ஶகா: ।
அபப்ராவரணாஶ்சைவ ஊர்ணா த³ர்வா:ஸஹூஹுகா: ॥ 67॥
த்ரிக³ர்த்தா மண்ட³லாஶ்சைவ கிராதாஸ்தாமரை:ஸஹ ।
சத்வாரி பா⁴ரதே வர்ஷே யுகா³நி ரு’ஷயோऽப்³ருவந் ॥ 68॥
க்ரு’தம் த்ரேதாயுக³ம் சைவ த்³வாபரம் திஷ்யமேவ ச ।
தேஷாம் நிஸர்க³ம் வக்ஷ்யாமி உபரிஷ்டாத³ஶேஷத: ॥ 69॥
॥ இதி ப்³ரஹ்மாண்ட³மஹாபுராணே பா⁴ரதவர்ஷவர்ணநம் ॥
॥ ப்³ரஹ்மாண்ட³மஹாபுராணம் । வாயுப்ரோக்தம் பூர்வபா⁴க:³ ।அநுஷங்க³பாத:³ - 2।
அத்⁴யாய: 16 - பா⁴ரதவர்ணநம் ॥

.. brahmANDamahApurANam . vAyuproktaM pUrvabhAgaH . anuSha NgapAdaH - 2.

adhyAyaH 16 - bhAratavarNanam ..

Notes:

Brahmāṇḍa Mahā-Purāṇa ப்³ரஹ்மாண்ட³ மஹாபுராண; in this chapter has the description

about the subcontinent and Karmabhūmi கர்மபூ⁴மி - Bhāratavarṣa பா⁴ரதவர்ஷ and it’s

nine main zones - including the hills, mountains and rivers that span the land.

